
“MAULIDUR RASUL SAW?”

Muslimin yang dirahmati Allah sekalian,

Marilah kita sama-sama berusaha meningkatkan ketakwaan kita ke
hadrat Allah SWT dengan melaksanakan segala titah perintah-Nya dan
meninggalkan segala larangan-Nya. Mudah-mudahan kita tergolong dalam

golongan orang muttaqgin yang mendapat kebahagiaan dan keselamatan

dunia dan akhirat.

Pada saat yang mulia dan penuh keberkatan ini marilah kita
menghayati khutbah yang bertajuk “MAULIDUR RASUL SAW”.

Alhamdulillah, kita rafakkan pujian dan kesyukuran ke hadrat Allah
SWT atas limpah rahmat dan taufik-Nya kepada kita dapat berada di bulan

! Al-Fath : 28.
2 Ali Imran : 102.




Rabi’'ul Awwal, bulan diputerakan junjungan besar nabi Muhammad SAW,
Nabi dan Rasul terakhir dan Penghulu sekalian Rasul. Keputeraannya
umpama sinar cahaya yang menerangi kegelapan alam semesta.

Kelahiran dan kenabian Baginda SAW adalah rahmat bagi seluruh alam.

Rasulullah  SAW pernah memperingati hari ulang tahun
keputeraannya dengan berpuasa sebagaimana yang diriwayatkan oleh
Abu Qatadah Radiallahu’anhu bahawa Rasulullah SAW pernah ditanya

tentang puasa hari isnin, Baginda menjawab:

“Hari itu kelahiranku, hari kenabianku dan hari diturunkan wahyu
pertama padaku”.

(Riwayat Muslim).

Sambutan Maulidur Rasul SAW yang dilakukan oleh umat Islam hari
ini adalah satu amalan kebaikan yang mengingatkan kita kepada
kehidupan dan perjuangan Rasulullah SAW dalam menyebarkan ajaran
Islam. Malah Sambutan Maulidur Rasul akan diberi ganjaran pahala dan
rahmat yang melimpah dari Allah SWT jika ia diisi dengan selawat dan
salam kepada Rasulullah SAW. Ditambah lagi dengan menghayati sirah
Baginda SAW bermula kelahirannya, kehidupan remaja, hidup
berkeluarga, pahit getir berjuang dalam dakwah, memimpin negara
Madinah sehinggalah baginda SAW wafat. Sebagai seorang Rasul
pembawa rahmat sekalian alam, maka sudah tentu wajar kita contohinya

dalam kehidupan seharian kita.
Muslimin yang dirahmati Allah sekalian,

Maulidur Rasul ini adalah untuk menzahirkan rasa cinta dan kasih

terhadap Rasulullah SAW. Kasih dan cinta ini adalah satu tuntutan yang




disarankan oleh Baginda SAW sebagaimana diriwayatkan daripada Abu

Hurairah Radiallahu’anhu bahawa Rasulullah SAW bersabda:

“Aku bersumpah dengan nama Allah yang jiwaku dalam kekuasaan
Allah. Tiada seorang pun diantara kamu dianggap beriman sebelum
kecintaannya terhadap diriku melebihi kecintaannya terhadap bapanya
dan anak-anaknya’.

(Riwayat al-Bukhatri).

Cinta dan kasih kepada Rasulullah SAW bukan setakat pengakuan
dan ucapan di mulut sahaja, tetapi ia hendaklah dibuktikan dengan

amalan-amalan seperti berikut, antaranya ialah:

Pertama: Memperbanyakkan ucapan selawat dan salam ke atas

Baginda SAW, keluarganya dan sahabatnya dengan ucapan:

Ya Allah, limpahkan rahmat dan kesejahteraan atas penghulu kami

Muhammad dan ke atas keluarganya serta sahabatnya.

Berselawat ke atas Baginda SAW adalah perintah Allah SWT

sebagaimana firman Allah SWT dalam surah al-Ahzab ayat 56:

“‘Sesungguhnya Allah dan malaikat-Nya berselawat (memberi segala

penghormatan dan kebaikan) kepada Nabi (Muhammad SAW) . Wahai

orang-orang yang beriman, berselawatlah kamu kepadanya serta

ucapkanlah salam sejahtera dengan penghormatan yang sepenuhnya’.

Rasulullah SAW menyuruh umatnya agar berselawat kepadanya,
lebih-lebih lagi ketika namanya disebut, malah bagi sesiapa yang sering
berselawat kepadanya akan dikurniakan rahmat dari Allah SWT
sebagaimana dinyatakan oleh Anas bin Malik Radiallahu’anhu bahawa

Rasulullah SAW bersabda yang bemaksud:

“‘Sesiapa yang berselawat kepadaku sekali, maka Allah melimpahkan
kepadanya sepuluh rahmat, dihapuskan daripadanya sepuluh kejahatan
dan Allah mengangkat sepuluh darjat’.

(Riwayat al-Bukhatri).

Hadis ini memberikan dorongan dan semangat bahawa rahmat
ketenangan, rahmat keamanan, rahmat kesihatan, rahmat perpaduan dan
pelbagai rahmat lagi daripada Allah akan dikurniakan kepada kita dengan
berkat selawat kepada Nabi SAW. Bukan itu sahaja, malah Allah akan
hapuskan pula pelbagai jenis kesusahan, bala bencana, kerosakan dan

kejahatan dengan sebab kita berselawat.
Muslimin yang berbahagia,
Kedua: Meneladani kehidupan Rasulullah SAW.

Meneladani kehidupan Rasulullah SAW juga tanda kecintaan kepada
Baginda SAW. Kehidupan Baginda SAW adalah satu-satunya contoh yang
paling sempurna yang mesti diikuti oleh umat Islam kerana seluruh
kehidupan Rasulullah SAW terbimbing dengan wahyu llahi. Firman Allah
SWT dalam Surah al-Najm ayat 3 dan 4:

agama Islam) menurut kemahuan dan pendapatnya sendiri. Segala yang

“Dan la tidak memperkatakan (sesuatu yang berhubung dengan

diperkatakannya itu (sama ada al-Quran atau hadis) tidak lain hanyalah

wahyu yang diwahyukan kepadanya’.

Ayat ini menjelaskan kita bahawa seluruh kehidupan Rasulullah SAW
dipimpin oleh al-Quran. Al-Quran membimbing kehidupan Baginda SAW
sebagai suami yang bertanggungjawab, bapa yang pengasih, pendakwah

yang sabar dan pemimpin yang amanah lagi adil.
Ketiga: Mentaati dan mematuhi ajaran Rasulullah SAW.

Mentaati Rasulullah SAW dan mengamalkan ajaran yang
disampaikannya adalah juga bukti kasih sayang dan kecintaan Kkita
terhadap Baginda SAW. Rasulullah SAW diutus dengan membawa agama
Islam yang lengkap dan sesuai dengan keperluan manusia. Mentaati
Rasululllah SAW adalah satu tuntutan yang wajib kerana ia bermakna
mentaati Allah SWT sebagaimana hadis yang diriwayatkan oleh Abu
Hurairah Radiallahu’anhu bahawa Rasulullah SAW bersabda yang

bermaksud:

‘Sesiapa yang taat kepadaku sesungguhnya ia telah taat kepada
Allah. Dan sesiapa yang derhaka kepadaku sesungguhnya ia telah
derhaka kepada Allah’.

(Riwayat al-Bukhari).

Hadis ini memperingatkan bahawa setiap perintah Nabi SAW yang
diingkari, ditolak atau dihina adalah penderhakaan kepada Nabi SAW yang
juga penderhakaan kepada Allah SWT. Oleh itu, taatilah dan patuhilah
setiap apa jua yang diperintahkan oleh Rasulullah SAW. Firman Allah
SWT dalam Surah al-Hasyr ayat 7 :

‘Dan apa jua perintah yang dibawa oleh Rasulullah (SAW) kepada

kamu maka terimalah serta amalkan, dan apa jua yang dilarangnya kamu

melakukannya maka patuhilah larangannya”.

Sesungguhnya apa sahaja yang Baginda SAW perintahkan tidak lain
dan tidak bukan adalah mengandungi banyak kebaikan dan
kemaslahatannya. Begitu juga setiap apa yang ditegahnya tidak lain dan

tidak bukan juga adalah mengandungi keburukan dan kerosakan.

Sesungguhnya kelahiran dan kenabian Muhammad SAW telah
membawa rahmat dan kebaikan yang luas serta berpanjangan sehingga
ke hari akhirat. Rahmat hidup dalam kebahagiaan, kesejahteraan dan
perpaduan pada hari ini hendaklah dihargai dan dipertahankan oleh umat
Islam. Oleh itu, jadilah umat Islam yang cintakan Rasulullah SAW dan
mencontohi kehidupan serta akhlak mulia baginda SAW dalam kehidupan

seharian.
Hadirin yang dimuliakan sekalian,

Bagi mengakhiri khutbah kali ini, marilah kita jadikan Maulidur Rasul
SAW sebagai iktibar kepada kita:

1. Umat Islam hendaklah yakin bahawa kelahiran Nabi
Muhammad SAW adalah menjadi rahmat dan kebaikan bagi seluruh alam.

2. Umat Islam hendaklah sentiasa berselawat ke atas Nabi
Muhammad SAW kerana selawat dan salam dibalas pahala berupa
kebahagiaan di dunia dan keselamatan di akhirat nanti.

3. Umat Islam hendaklah mencontohi akhlak Rasulullah SAW

kerana dengan akhlak itu akan menyempurnakan kehidupan manusia.

“Demi sesungguhnya, adalah bagi kamu pada diri Rasulullah itu

contoh ikutan yang baik, iaitu bagi orang yang sentiasa mengharapkan

(keredaan) Allah dan (balasan baik) hari akhirat, serta ia pula menyebut

dan mengingati Allah banyak-banyak (dalam masa susah dan senang).”

(Surah al-Ahzab : 21).

Hadirin yang dirahmati Allah sekalian,

Sekali lagi khatib ingin mengingatkan supaya sama-sama Kkita
sentiasa bertagwa kepada Allah SWT dengan mengawasi diri dan
keluarga kita daripada perbuatan keji dan maksiat. Dalam masa yang
sama kita terus berdoa agar seluruh negara kita sentiasa dirahmati dan
dilindungi daripada segala bentuk ancaman serta penularan wabak Covid-
19.

Mudah-mudahan kita tergolong dalam kalangan hamba-hamba Allah
yang bersabar ketika menempuh segala penyakit yang menimpa,
berdisiplin dengan sentiasa mematuhi SOP dan ambillah pengajaran atas
apa yang berlaku, berhati-hati dan beringatlah selalu walau kita diberi
sedikit kebebasan untuk bergerak. Ini kerana Negara masih memerangi
wabak Covid-19 ini demi keselamatan diri kita serta masyarakat

keseluruhannya.

Bagi yang terkesan dengan wabak ini, janganlah mengambil jalan

mudah dengan memudarat dan menyakiti diri sendiri. Kita mestilah berjiwa

besar, sabar dan kuat mental serta fizikal berasaskan keimanan yang

mantap.

Marilah sama-sama kita memperbanyakkan selawat ke atas
junjungan besar Nabi Muhammad SAW kerana perintah Allah dalam

firman-Nya :

Ya Allah, Engkaulah Tuhan yang Maha Berkuasa, kami bersyukur
kehadrat-Mu yang telah mengurniakan rahmat dan keberkatan kepada
negeri ini yang terus sejahtera dan maju, serta rakyatnya bersatu padu,
dibawah naungan dan pimpinan raja kami sebagai Ketua Agama Islam di

negeri ini.

Ya Allah, jadikanlah kami ini hamba-hamba-Mu yang sentiasa
meninggikan kalimah dan Agama-Mu. Hindarilah kami dari kelompok dan

golongan yang suka mencela, mencaci dan menghina Agama-Mu

Ya Allah, kurniakanlah petunjuk kepada kami untuk mendirikan solat
fardu lima waktu secara berjemaah, menunaikan zakat melalui Lembaga
Zakat Selangor, mewakaf harta melalui Perbadanan Wakaf Selangor dan
menginfakkan harta pada Tabung Infak Jariah Umat Islam Selangor
(TIJARI) dan kepada anak-anak yatim melalui Yayasan Islam Darul Ehsan
(YIDE).

10



o5l e300 slsdl 138 Ge 283) (Sl A813 1 &l
ish O Je S) Lailad b Slakaly (ol 512

< ..ﬁ;" 1’/’T/ .2";\' :53 &:jw};/ < ‘/3;\ > L,j > - sz/
Oeil] Wasly el 855 Ui0555 Us i) G W S S

GAT @y &, mal JaAl A AT &) A sie
P AL - Va2 S
O ﬁr}bur}bﬁgﬁ@fjbﬂ\ ;\.:ouj\u_ccﬁgj
)
O

(1835 dard e 353815 (8385 ailaall dll 1S3
o flag &5 58T <l 3805 8lan aliad (e 330015

-~ -
. 3T

.UM

11



